
Студенттердің өзіндік жұмыстарын ұйымдастыру жолдары 

Аннотация: Білім алушылардың өзіне-өзі білім беру қызметінің тәжірибесін қалыптастырудың 
негізгі бағыттары, яғни қоғамдық-саяси дамуының кезеңі үшін әлеуметтік маңызы бар мәселелерді шешу 
және өзінің жеке мүдделерін қанағаттандыру құралы ретінде өз бетінше білім алу қажеттілігін қалыптастыру, 
қажетті жалпыланған білім мен іскерлікті меңгеру, ақпаратты пайдаланудың қазіргі заманғы әдістері мен 
құралдарын  меңгеру, ашық және қашықтықтан білім алуда өзінің танымдық іс-әрекетінің траекториясын 
ұтымды ұйымдастыру сияқты дағдыларын меңгеру болып табылады. Аталған мәселе студенттердің ғылыми-
шығармашылықтары мен жалпы танымдық қабілеттерін дамытуда үлкен рөл атқарады. 

Студенттердің болашақта өз ісінің маманы ретінде қалыптасуы үшін өзіндік жұмыстар арқылы 
оларды дерберстікке, креативті ойлауға баулу керек. Сондықтан, жоғары оқу орнының студенттері үшін 
қолданылатын өзіндік жұмыстардың түрлері және әдіс-тәсілдерін қарастырып, талдау арқылы тиімді 
формаларын оқыту үдерісінде қолдануға болады. 

Түйін сөздер: өзіндік жұмыс, шығармашылық, танымдық әрекет, оқыту үдерісі, кәсіби тұлға, жоғары 
мектеп.

	 Кіріспе. Қазіргі таңдағы жоғары білім берудегі болып жатқан реформалар - оқыту 
парадигмасының білім беру парадигмасына ауысуына байланысты туындауда. Жаңа білім 
беру парадигмасында студент білімді пассивті тұтынушыдан, кез келген мәселені сауатты 
құратын, оның шешімдерін талдай алатын, нақты тұжырымға келіп, оның дұрыстығын 
дәлелдей алатын белсенді субьектіге айналуы тиіс. Мұндай жағдайда студенттердің өзіндік 
жұмысы оқу үдерісінің тек маңызды формасы ғана емес, ол оның негізіне айналады [1, 10 б]. 

Жоғары мектептің түлегі кез келген бағытта өзіндік кәсіби білімдік іс-әрекетке дайын 
болуы керек, бұл - заманауи өмірдің шындығы. Жаңа ақпараттық технологиялардың пайда 
болуы, жаңартылған білім мазмұны және қоғамдағы, білім саласындағы т.б. өзгерістер тек 
білімді ғана талап етпейді, ол кез келген өзгерістер мен толқуларға бейімделе алатын, өз-
өзін көрсетіп, мәселелерді шеше алатын қабілеттерді талап етеді. Сонымен қатар, заманауи 
кәсіби тұлға әр түрлі жобаларға, кәсіби пікірталастарға, күрделі міндеттер мен мәселелерді 
шешуге қабілетті болуы керек [1, 12 б].

Қазіргі таңдағы заманауи маманға қойылатын талаптардың деңгейі жоғары оқу 
орындарында кәсіби кадрларды дайындау жүйесінің дидактикалық негіздерін үнемі 
жетілдіріп отыруды, оқытушылар мен студенттердің өзара шығармашыл іс-әрекетіне 
ғылыми-негізделген тұғырларды құрастыруды талап етеді. Жоғары оқу орнындағы білім  
мақсаты - жоғары кәсіби деңгейі бар, бәсекеге қабілетті, өзін-өзі дамытуға қабілеті бар, 
дербестігі жоғары және кәсіби құзіреттілік деңгейі жоғары шығармашыл тұлғаны дамыту. 

Жалпы, студенттердің өзіндік жұмысы мәселесін зерттеуге деген қызығушылық 
соңғы жылдары жоғары оқу орнының білім беру жүйесіндегі өзгерістерге байланысты 
ұлғайды. Маңызды себептерінің ішінде келесілерді атап өтуге болады:

-	 бәсекеге қабілетті маманды даярлау - жоғары мектептің жетекші 
міндетіне айналды;

-	 заманауи әлеуметтік-мәдени шарттар, үнемі өзінің білімдерін
жетілдіруді талап ететін үздіксіз білім берудің өзектілігін алдыңғы орынға қояды;

-	 ақпараттық қоғам жағдайында білім беру үдерісі ұйымдастыруды 
өзгерту талап етіледі, яғни, аудиториялық жүктемені қысқартып, дәрісті пассивті 
«тыңдаушыдан» студенттердің өзіндік жұмысының ұлғаюына ауысу.

	 Қазіргі кездегі қоғамда адам білімді немесе білікті бір рет үйреніп, оны өмір бойына 
қолдана алмайды. Оның білімдері қаншалықты терең және жан-жақты болғанымен он 
жылдан кейін олар өзінің өзектілігін жоғалтуы мүмкін. Құзіреттіліктің осы дағдарысынан 
өтудің жалғыз жолы - өздігінен білім алу болып табылады, бұл - жаңа өзекті білімдерді 
меңгеруге бағытталған өзін-өзі дамыту мен өзін-өзі жетілдіру бойынша өзіндік жұмыстың 
формасы болып табылады. 
	 Еліміздегі жоғары оқу орындарында енгізілген кредиттік оқыту технологиясы - 
қазіргі заманғы студенттердің бойында терең де, толыққанды кәсіби білімді өздігінен 
жұмыс істеу біліктерін қалыптастырып, оны әрі қарай дамытуға жағдай жасайтын оқыту 
жүйесі. Бұл жүйедегі басым бағыттардың бірі - өзіндік жұмыстар арқылы студенттердің 
белсенділігі мен саналылығын қалыптастыру. Зерттеудің мақсат-міндеттерін басшылыққа 
ала отырып, «өзіндік жұмыс» ұғымының эволюциялық дамуына талдау жасадық. 
	 Аталған мәселе ертедегі Сократ, Демокрит, Платон сияқты грек ойшылдарының 
еңбектерінде де қарастырылған, яғни, ертеден-ақ шәкірттердің өздігінен оқуына, өзіндік іс-
әрекетіне ерекше мән берілген. Сондай-ақ, оқыту үдерісіндегі өзіндік іс-әрекеттің өзектілігі 
Я.А. Коменский, И.Г. Песталоции мен А.Дистервегтің еңбектерінде қарастырылады. 
Ал, қазақ халқының мәдениеті мен ағартушылық тарихында көрнекті орын алатын 
Ы.Алтынсарин білім алушылардың өз бетінше білім алуында педагогтің рөлін жоғары 
бағаласа, Ш.Уәлиханов, А.Құнанбаев тұлғаның өзіндік психологиялық ерекшеліктерін 
дамыту сияқты ғылыми, мәні бар мәселелерге баса назар аударып, өзіндік сана-сезімді 
дамытуда жан-жақты білім алуға, ізденуге шақырады. 
	 Жалпы, студенттердің өзіндік жұмыстарының педагогикалық-психологиялық 
аспектілерін зерттеуге: А.Н. Леонтьев, П.Я.Гальперин, С.Л.Рубинштейн, В.А.Крутецкий, 
М.М.Мұқанов, А.Беляева, Ж.Сүлейменов, Ш.Тлепина, Н.Д.Иванова, О.И.Яхно, Г.И.Щукина, 
В.П.Пименов, М.В.Кларин, В.Н.Павловский, А.Я.Айзенберг, ал, қазіргі әлемдік стандартқа 
сай сапалы білім беруді ұйымдастыруға Ф.Н.Жақыпова, Б.С.Имандосова, Н.С.Абдуллаев, 
Қ.А. Асабай, Б.Андасова, Г.К.Орманова, Н.Ю.Кифик ғылыми еңбектері арналған. 
Зерттеушілер, өзіндік іс-әрекет ұғымын білім мен іс-әрекет тәсілдерін өз күшімен игеруге 
ұмтылысымен көрініс табатын тұлға қасиетін анықтайтын жиынтық ретінде көрсетеді [2, 9 б.]. 
	 Зерттеулердің мақсаттары мен мәселелеріне байланысты авторлардың ұсынған 
өзіндік жұмыс жайлы бірқатар анықтамаларының толық талдаулары М.Г.Гаруновтың, 
О.А.Наильсонның еңбектерінен орын алған. Студенттердің өзіндік жұмысына көп көңіл 
бөлінуінің себебі: қазір әр түрлі білім беру жүйелеріндегі жинақталған ой елегінен өткізіп, 
қорытындылауды талап етеді. 
	 Зерттеушілер атап айтқандай, өзіндік жұмысқа берілген анықтамалардың әр түрлілігі 
кездейсоқ емес. Бұны өздігінен орындайтын жұмысты оқытушының да, студенттің де 
өзара іс-әрекеттерін екі жақты үдеріс ретінде қарастырғанда байқалатын оның екі жақты 
сипатымен түсіндіруге болады. 
	 Студенттердің өзіндік жұмысын дидактикалық тұрғыда қарастырғандар: 
А.Е.Абылқасымова, Н.А.Адельбаева, С.И.Архангельский, М.В.Буланова-Топоркова, 
И.И. Кобыляцкий еңбектері арналған. Сондай-ақ, өзіндік жұмыстың маңызы артқанын, 
ондағы оқытушының орнын, кредиттік оқыту жүйесінде оны ұйымдастырудың кейбір 
ерекшеліктері мен мәселелерін отандық зерттеушілер С.Е.Калдыкозова, А.Головчун 
және ресейлік зерттеушілер Е.Галицких, Ю.Попов, В.Оробинский, И.Г. Ковалевский, 
Г.Ларионова еңбектерінде қарастырылады. 

Студенттердің өзіндік жұмыс мәселесі педагогикалық-психологиялық және 
әдістемелік әдебиеттерде көпаспектілі қарастырылады (Б.П.Есипов, И.Д. Зверев, 
Р.Г.Лемберг, И.Я.Лернер, А.С.Лында, И.Т.Огородников, Н.А. Половникова, М.Н.Скаткин, 
В.П.Стрекозин, А.В.Усова және т.б.). Бұл жұмыстардың талдауы, педагогтердің өзіндік 

жұмыс туралы ортақ анықтамалары жоқ екендігін, яғни, оның мәні, белгілері, түрлері әр 
түрлі қарастырылатынын көрсетті. Ең алдымен, өзіндік жұмыстың не екендігін нақты 
анықтап алған жөн. Көптеген авторлардың пікірінше, «студенттердің өзіндік жұмысы» 
терминінің ғылыми түсінік ретінде нақты анықтамасы жоқ. «Өзіндік жұмыс» түсінігі 
педагогиканың классиктері А.Дистерверг, Т.Кампанелла, Я.А. Коменский, М.Монтен, 
Ж.Ж.Руссо, И.Г.Песталоцци, К.Д.Ушинский, С.Т. Шацкийдің, П.П.Блонскийдің және 
т.б. еңбектерінде көрініс тапты. Өзіндік жұмыс туралы түрлі әдебиеттерді талдау, қазіргі 
уақытта «өзіндік жұмыс» түсінігінің мәнін ашудағы бірнеше тұғырлардың бар екендігін 
көрсетті. Өзіндік жұмыстың мағынасын ашуда авторлар оны әр түрлі қарастырады. Оны 
төмендегі 1- суреттен көруге болады. 

Сурет 1.  Өзіндік жұмыстардың сипаты
 

Студенттердің өзіндік іс-әрекетін зерттеу мәселесі К.Д.Ушинскийдің зерттеулерінде 
ерекше орын алады. Ол оқытушы білім алушыға тек білімді беріп қана қоймай, олардың 
өздігінен жаңа білімді оқытушының көмегінсіз меңгеру қабілетін дамыту керектігін айтады 
[3, 500 б.].

Педагогика тарихында оқытудағы өзіндік іс-әрекеттің екі концепциясы орын алды. 
Бірінші концепцияның (Ф. Гербарт, Д. Локк) өкілдері білім алушыны білім, білік және 
дағдыларды меңгертетін, педагогикалық әсер етудің пассивті обьектісі ретінде қарастырды. 
Бұл концепция бойынша білім алушылардың өзіндік іс-әрекеті мәселесі ғылыми негізге 
қойылмады. Екінші концепцияда (Д.Дьюи, Ж.Ж. Руссо) білім алушыны дамыту өздігінен 
жетілдіру және табиғаттан берілген тұлғаның сапаларын одан әрі ашу болып табылады. 	
	 Бұл концепцияның жақтаушыларының орталық идеясы өзіндік іс-әрекеттің кенеттен 
пайда болуына кедергі жасамау болды. Екі концепцияның кемшілігі - оқыту үдерісінде 
студенттердің өзіндік іс-әрекетін мақсатты түрде қалыптастырудың болмауы. Сонымен, 
өзіндік іс-әрекет өзіндік танымдық іс-әрекеттің негізінде жатқандығын тұжырымдауға 
болады. Оқыту үдерісінде студенттердің өзіндік іс-әрекеті қажет, себебі, ол жоғары мектеп 
педагогикасының маңызды принциптерінің бірі - танымдық принципінің жүзеге асуын 
қамтамасыз етеді.

Жалпы, өзіндік жұмысқа берілген әр түрлі анықтамаларды төмендегі 
1 кестеден анық көруге болады. 

Кесте 1
Өзіндік жұмысқа ғалымдардың берген анықтамалары

№ Қарастырған 
ғалымдар

Анықтамалар

1 Протасов И.Т. Өзіндік жұмыс - біліктілік пен іскерлік жиынтығы[5, 
102 б].  

2 Кулагина Г.Н. Өзіндік жұмыс - студенттің іс-әрекет құралы белсенділігі 
мен өз бетімен білім алуға дайындығы [5, 64 б].  

3 Дари Г.Н. Өзіндік жұмыс - студент өз бетімен орындайтын, 
ол өзінің біліміне, іскерлігі мен сеніміне, өмірлік 
тәжіріибесі, дүниетанымына сүйене отырып атқаратын 
іс-әрекет[6, 110 б].   

4 Асанов Н. Студенттің өзіндік жұмысы - студент білімінің тереңдігі, 
дағдылары мен біліктілігіне, білім меңгеруіне ықпал 
ететін оқу процесінің ең негізгі элементтерінің бірі.

5 Есипов Б.П. Өзіндік жұмыс - оқытушының қатысуынсыз, бірақ оның 
тапсырмасынан жүргізілетін жұмыс түрі [5, 126 б].  

6 Давыдов. М Өзіндік жұмыс - оқытушының тікелей қатысуынсыз 
жүзеге асырылатын жеке немесе топтық іс-әрекет [6, 
968 б].  

7 Рапацевич Е.Ц. Өзіндік жұмыс - оқыту және өзін-өзі дамыту әдісі, бір-
бірімен байланысқан дидактикалық әдістер жиынтығы 
[7, 928 б].  

8 Сергеева С.Б. Өзіндік жұмыс - кәсіби шеберлікті меңгеруге 
бағытталған тұлғаның іс-әрекеті [8, 86 б]

9 Низамов Р.А. Өзіндік жұмыс - аудиториялық сабақ немесе сабақтан 
тыс уақытта студенттердің өз бетімен жүргізетін жеке, 
топтық жұмыс түрлері [9, 192 б].

10 Лушников А.М. Өзіндік жұмыс - ғылыми зерттеулерге дайындалудың 
жақсы тәсілі [9, 35 б].

Жоғарыдағы кестедегі зерттеушілердің берген анықтамаларының барлығын талдай 
келе, қазіргі білім беру жағдайындағы өзіндік жұмыстың орнын ескере отырып, келесі 
анықтаманы ұсынамыз: «Өзіндік жұмыс - бұл студенттердің белгілі бір тапсырманы орындау 
барысында орындалатын, оқытушының басшылығымен, бірақ, оның тікелей қатысуынсыз 
жүзеге асырылатын, өздігінен білім алу, бар білімді шыңдау және жеке тұлғаның өзін-өзі 
тәрбиелеуі ұғымымен қатысты танымдық әрекет». 

Адамның өзін-өзі білім беру қызметінің тәжірибесін қалыптастырудың негізгі 
бағыттары: қоғамдық-саяси дамуының осы кезеңі үшін әлеуметтік маңызы бар мәселелерді 
шешу және өзінің жеке мүдделерін қанағаттандыру құралы ретінде өз бетінше білім 
алу қажеттілігін қалыптастыру; адам қызметінің басым түрлерін орындау үшін қажетті 
жалпыланған білім мен іскерлікті меңгеру; ақпаратты пайдаланудың қазіргі заманғы 
әдістері мен құралдарын, кітаптар, автоматтандырылған және компьютерлік кешендерді 
меңгеру, ашық және қашықтықтан білім; өзінің танымдық іс-әрекетінің траекториясын 
ұтымды ұйымдастыру, жоспарлау, іске асыру, содан кейін бағалау және түзету дағдыларын 
меңгеру. Әр түрлі авторлардың әдістемелері мен еңбектерін талдай келе Д.Г. Левитес өзіндік 
жұмыстағы келесі іс-әрекеттердің бірізділігін ұсынады: 

- әдебиетпен танысу;
- мәселені шығару;
- мәселені қою (құрастыру);
- түсініксіз сұрақтарды нақтылау;

- болжамды құрастыру;
- оқу іс-әрекеттерін жоспарлау және құру;
- мәліметтер жинақтау (фактілерді, бақылауларды, дәлелдерді;
- жиналған мәліметтерді талдау және жинақтау;
- жиналған мәліметтер мен қорытындыларды сәйкестендіру;
- хабарлама дайындап, оны жазу;
- дайындаған хабарламамен сөз сөйлеу, сұрақтарға жауап беру;
- болжамдарды тексеру;
- қорытынды шығару [9, 234]. 
Ендеше, жоғарыда аталған іс-әрекеттердің бірізділігі сақталса, жоғары оқу орыны 

студенттері өзіндік жұмысты жоғары дәрежеде орындай алады деген сөз. Бұл алгоритмдерден 
көріп отырғанымыздай студенттердің өзіндік жұмысы - тек практикалық тапсырма ретінде 
ғана орындалмайтын, бірізді, жүйелі зерттеу жұмыстарын қажет ететін танымдық іс-әрекет 
екендігін көреміз. 

Ал, педагог-практиктердің көзқарастары бойынша өзіндік жұмыстарды орындауда 
келесі алгоритмдер сақталуы қажет:

- оқытушы студентентке тақырып таңдап, оны ашу мақсатында жоспар құрып, 
жоспардағы әр сұрақты түсіндіру қажет;

- дәріс барысында қандай сұрақтар жақсы қарастырылып, қандай мәселелерге 
жалпы шолу жасалынды немесе қандай мәселелер мүлде қарастырылмағандығына назар 
аудару керек;

- көрсетілген әдебиет көздерін, басқа да қосымша ақпарат көздерін анықтау, зерттеу;
- ақпаратпен жұмысқа кірісу, студенттің өзіндік жұмысына берілген тақырып 

бойынша жиналған фактілердің барлығын жинақтау;
- жоспардың әр сұрағы бойынша жауаптардың логикасын ойластыру;
- қиындық тудырған сұрақтарды жазып алып, оқытушыдан кеңес алу. 
Бұл жерде педагог-практиктердің өзіндік жұмысты орындауға берген алгоритмдерін 

қарастыра отырып, Д.Г.Левитестің алгоритмдерінен айырмашылығын талдадық. 
Нәтижесінде, студенттердің өзіндік жұмысында ғылымилық аз екендігін көруге болады, 
яғни, педагог-практиктердің алгоритмдері бойынша өзіндік жұмыс белгілі бір тақырып 
бойынша жоспар құрылып, сол жоспардағы сұрақтарды ашу мақсатында ақпарат жинап, 
сол ақпаратты арқылы сұрақтарға жауап беру жүзінде ғана іске асырылады. Ал, өзіндік 
жұмыс студенттердің танымдық қабілеттерін дамытып, олардың іздену, зерттеу қабілеттерін 
арттыру үшін өзіндік жұмысқа көп көңіл бөліп, оның ғылыми тұрғыда жасалуына мән 
беруіміз қажет. 

Енді жоғары оқу орынының студенттер орындайтын өзіндік жұмыстардың 
классификациясын қарастырайық. Өзіндік жұмыстар келесі белгілері бойынша жіктеледі: 
дидактикалық мақсаттарға сәйкес, студенттердің іс-әрекет формаларына, студенттердің 
іс-әрекеттерінің әдістері мен тәсілдеріне, тапсырманың түріне, жауап беру түріне, 
студенттердің іс-әрекетінің сипатына, орындалу орнына, өзіндік жұмыстың әдістеріне 
байланысты. Өзіндік жұмыстардың нақты жіктемелерін төмендегі 2-кестеден көруге 
болады.

Кесте 2
Өзіндік жұмыстардың жіктемесі

№ Негізгі жіктемелері Өзіндік жұмыстардың түрлері
1 Дидактикалық мақсатқа 

қарай
Жаңа білімдерді меңгеру, өздігінен жаңа білім 
алуды меңгеру.
Әр түрлі практикалық жағдайларда меңгерген 
білімдерін қолдана алу 

2 Студенттердің іс-әрекет 
формасын ұйымдастыруға 
байланысты

Фронтальді, топтық, жеке

3 Студенттердің іс-
әрекеттерінің әдістері мен 
тәсілдеріне байланысты

Бақылау, кітаппен, басқа да баспа 
материалдарымен жұмыс, компьютермен 
жұмыс, баяндама оқу, экскурсия жасау, пікір 
жазу 

4 Жауап беру түріне 
байланысты

Ауызша, жазбаша, графикалық

5 Студенттердің іс-әрекетінің 
сипатына

Репродуктивті, ізденіс, зерттеу

6 Орындалу орнына қарай Сабақта, сабақтан тыс уақытта
7 Өзіндік жұмыстың 

әдістеріне байланысты
Салыстырмалы-аналитикалық бақылау
Оқу эксперименті
Құрастыру және модельдеу
Тапсырмаларды орындау
Кітаппен жұмыс

Аталған өзіндік жұмыстардың жіктемелері бір-бірімен тығыз байланысты болуы 
қажет жіне қажеттілігіне қарай студенттер әр түрлі белгілеріне байланысты өзіндік 
жұмыстарды орындаулары мүмкін. 

Өзіндік жұмыстардың белгілеріне қарай жіктемелерін ажыратып алғаннан кейін 
өзіндік жұмыстардың түрлерін қарастырайық. Жалпы педагогикада өзіндік жұмыстарды: 
оқу, ғылыми және әлеуметтік деп бөледі. Бұлар бір-бірімен тығыз байланысты. Бірақ, 
негізгісі оқу мақсатындағы студенттердің өзіндік жұмысы болып табылады. 

Студенттердің өзіндік жұмыстары келесі формалармен беріледі: дәріс, семинар, 
практикалық, лабораториялық сабақтар, экскурсиялар және оларға дайындық. Студенттер 
дәрістердің қысқаша мазмұнының конспектісін жазып, баяндама тезистерін әзірлеп, 
әдебиеттерді таңдай алулары қажет. 

Ал, ғылыми өзіндік жұмыстар кезінде студенттер кафедраның үйірмелеріне, ғылыми 
конференцияларға қатысады, реферат, курстық жұмыс, дипломдық жұмыстарды жазуды 
жатқызуға болады. Ғылыми өзіндік жұмыстардың тиімділігі: 

- болашақ мамандар жаңа білімдерді ізденіп, меңгереді;
- алынған білімдер нақты әрі мақсатқа бағдарланған болады;
- студенттер өздерінің еңбектерінің жемісін көреді және олардың алдағы уақыттағы 

іс-әрекеттерін ынталандырады;
- ғылыми зерттеудің алғышарттары қалыптасады. 
Білім берудің негізгі мақсаты студенттердің қазіргі жағдайында өз бетінше кәсіби 



Л.Н. Гумилев атындағы Еуразия ұлттық университетінің Хабаршысы 
Bulletin of the L.N. Gumilyov Eurasian National University   № 4 (125)/2018

28

өсуге қабілетті, біліктілігі жоғары, құзыретті мамандарды дайындау болып табылады. 
Жоғарыда айтылғандардың барлығы педагогикалық жоғары орындарының түлектеріне да 
толық қатысты.

Алған білімдерін бекіту үшін біз 5В 012300 - «Әлеуметтік педагогика және өзін-өзі 
тану» мамандығының ӘПЖӨӨТ-41 тобында білім кесімін өткіздік. 20 студенттен құралған 
топ сынақтан өтті.
	 Кесте 3. Студенттердің өзіндік білім беру қызметін талдау олардың өзіндік дамуына 
бірқатар заңды тәуелділіктерді белгілеуге мүмкіндік берді: 

№ Өздігінен білім алуға дайындық 
компоненттері

Оқу тәжірибесінен өту 
кезіндегі кәсіби қызметтің 

тиімділігі
1 Тұрақты мотивациясының өз бетімен білім алу 

қызметі
+0,70

2 Кәсіби міндеттерді шешудің жаңа, неғұрлым 
тиімді тәсілдерін іздеуге ұмтылу

+0,57

3 Кәсіби міндеттерді шешу кезінде білім, дағды 
мен іскерліктің даму деңгейі

+0,46

4 Өз бетінше білім алу процесінде өз күштері мен 
қабілеттеріне сенімділік

+0,43

Бұл кестеден анықтағанымыз, біріншіден, өздігінен білім алу сапасына студенттердің 
мотивациясын дамытудың деңгейі мен бағыттылығы айқындаушы әсер етеді. Зерттеу 
барысында алынған нәтижелер өзін-өзі дамытудың жоғары деңгейіне тұрақты әлеуметтік 
және ішкі уәждер қалыптасқан: кәсіптік білім беру сапасын жақсарту қажеттігіне сену; 
өз білімін жетілдіру процесінде өзінің кәсіби деңгейін арттыруға ұмтылу; әріптестерінен 
беделге ие болу және т. б. қол жеткізетінін көрсетеді.

Екіншіден, өзіндік білім берудің мазмұны мен бағыты студенттердің кәсіби 
дайындығына және қызығушылығына байланысты. Эксперименталды жұмыстың барысы 
мен нәтижелері Өзін-өзі дамыту үдерісі, әдетте, педагогикалық міндеттерді табысты 
шешуді қамтамасыз ететін тәсілдерді іздестіруден басталатынын көрсетті, содан кейін ол 
өзін-өзі оқытудың ұйымдастырушылық және мазмұнды аспектілерін қамтиды және соңғы 
кезекте практикалық міндеттерді шешуге таратылады.

Үшіншіден, өзін-өзі дамыту деңгейін арттыру көбінесе студенттердің өзін-өзі білім 
беру қызметінің бағытына байланысты. Оқу тәжірибесінен өту барысында студенттердің 
өздігінен білім алуға дайындығының негізгі компоненттерімен кәсіби қызмет тиімділігінің 
корреляциялық байланысын талдау

Қорытынды. Жүргізілген зерттеу педагогикалық  студенттерінің өздігінен білім 
алуына педагогикалық басшылық бірнеше кезеңдерден тұратын салыстырмалы түрде ұзақ 
процесс болып табылады деп тұжырымдауға мүмкіндік береді. Бұл үдерістің динамикасы 
студенттің жеке тұлғалық ерекшеліктеріне, оның кәсіби дайындығына, мотивацияның 
дамуына, өзіндік жұмыстың ұйымдастырылуына байланысты.

 Өзіндік жұмыс - оқыту үдерісінің маңызды формасы болғаннан кейін, студенттердің 
зейінін мобильділік, жағдайды болжай алу қабілетіне және студенттердің өз еңбектерінің 
жағымды нәтижелерін көре алуға аударған жөн. Студенттер өзіндік жұмысты орындау 
арқылы әр түрлі деңгейдегі кәсіби міндеттерді орындауға қабілетті және дайын белсенді 
шығармашылық тұлға ретінде қалыптасады. 

Способы организации самостоятельной работы студентов

Аннотация: Основными направлениями формирования опыта самообразования студентов 
являются формирование потребности в самообразовании как средства решения социально значимых 
задач на период социально-политического развития и удовлетворения собственных интересов, 
приобретения необходимых общих знаний и навыков, овладение современными методами 
использования информации, овладение траекторией его познавательной деятельности в открытом 
и дистанционном образовании. Этот вопрос играет важную роль в развитии научного творчества 
студентов и общих познавательных способностей.

Студентов надо приучать к самостоятельности и креативному мышлению через самостоятельные 
работы, чтобы в будущем они могли стать профессионалами своего дела. 

Ключевые слова: самостоятельная работа, творчество, познавательная деятельность, учебный 
процесс, профессиональная личность, высшая школа.

S.S. Baisarina, A.E. Askerbekova 
L.N.Gumilyov Eurasian National University, Astana, Kazakhstan

Ways of organizing independent work of students

Abstract: The main directions of the formation of students’ self-education experience are the formation 
of the need for self-education as a means of solving socially important tasks for a period of social and 
political development and meeting their own interests, acquiring necessary general knowledge and skills, 
mastering modern methods of using information, mastering the trajectory of its cognitive activity in the 
open and remote education. This question plays an important role in the development of students’ scientific 
creativity and general cognitive abilities.

Students should be taught independence and creative thinking through independent work so that they 
can become professionals in the future.

Key words: independent work, creativity, cognitive activity, educational process, professional 
personality, high school.

